
Ґкafістъ прпdбному макaрію ґрхімандрjту, 
миссіонeру ґлтaйскому. 

Кондaкъ №. 

И#збрaнный и3з8 родHвъ рwссjйскихъ на служeніе въ горaхъ 
ґлтaz* и3 просвэщeніе людeй, живyщихъ во тьмЁ kзhчества, 
џтче макaріе!* Прослaвльшаго тS гDа величaюще,* тебЁ 
похв†льнаz пBніz воспэвaемъ.* Служeніемъ свои1мъ kзhки 
просвэти1вый и3 свётъ бGовёдэніz тBмъ kви1вый,* t ск0рбныхъ 
њбстоsній и3 всsкихъ бёдъ и3збaви нaсъ, тебЁ зовyщихъ9* 
Рaдуйсz, прпdбне макaріе, ґпcле ґлтaйскій. 

Јкосъ №. 

ЃгGлwвъ творeцъ и3 всеS твaри создaтель напрaви стwпы2 
тво‰, прпdбне џтче, къ нар0ду, сэдsщему во тьмЁ невёдэніz 
и3 и4щущему сlнца прaвды. Тh же бlговёстническагw служeніz 
желaz, мнHги на{ки съ мlтвою къ бGу и3зучи1лъ є3си2, и3 талaнтъ, 
дaнный ти2 гDемъ, въ земли2 не сокрhлъ є3си2, рaзумъ св0й на 
п0льзу мaтери цRкви kвлsz, пeрвый среди2 ўчени6къ kви1лсz є3си2. 
Пaче же и3нhхъ въ мlтвэ и3 служeніи гDу преуспёлъ є3си2, џтче, 
тёмже и3 мы2 съ рaдостію зовeмъ ти2 сицев†z: 

Рaдуйсz, t ю4ности гDа возлюби1вый: 
рaдуйсz, слaдость мlтвъ къ немY вкуси1вый. 
Рaдуйсz, страны2 ґлтaйскіz пeрвый сщ7eнниче: 
рaдуйсz, и3 нhнэ њ нeй ко гDу мlтвенниче. 
Рaдуйсz, ћкw тоб0ю свётъ вёры kзhкwмъ kви1сz: 
рaдуйсz, ћкw тоб0ю ґлтaйскій нар0дъ просвэти1сz. 
Рaдуйсz, вс‰ бл†га мjра сегw2 нивочт0же вмэни1вый: 
рaдуйсz, свэти1льниче, съ верши1ны горы2 ч†да сво‰ 

њсвэти1вый. 
Рaдуйсz, прпdбне макaріе, ґпcле ґлтaйскій. 



Новые богослужебные тексты | nbt.rop.ru | Издательство Московской Патриархии 2 
 

Кондaкъ в7. 

Ви1дzще ўсeрдіе твоE, прпdбне џтче макaріе, ўчи1теліе твои2, 
въ ни1хже бЁ с™и1тель філарeтъ моск0вскій, на пyть тёсный тS 
наставлsюще и3 и4ноческому житію2 поучaюще, рaдовахусz, зрsще 
люб0вь твою2 ко nц7Y, и4же на нб7сёхъ, є3мyже вси2 со ўмилeніемъ 
зовeмъ9 Ґллилyіа. 

Јкосъ в7. 

Рaзумомъ ко гDу ўстремлszсz, всE житeйское попечeніе 
tложи1лъ є3си2, прпdбне џтче, стaвъ на г0рній пyть и4ноческагw 
житіS, гDу моли1лсz є3си2, и3 томY є3ди1ному служи1лъ є3си2. Сегw2 
рaди пріими2 t нaсъ похвалы6 сі‰9 

Рaдуйсz, бlгочести1выхъ роди1телей чaдо прелюбeзное: 
рaдуйсz, t ни1хъ получи1вый длz вёры вс‰ полє1знаz. 
Рaдуйсz, t nтцA люб0вь ко служeнію и3 пр0повэди 

ўнаслёдивый: 
рaдуйсz, t мaтере дaръ кр0тости и3 смирeніz пріsвый. 
Рaдуйсz, ўспёшнымъ њбучeніемъ роди1телей возвесели1вый: 
рaдуйсz, люб0вь свою2 ко гDу и3 роди1телємъ мн0гажды 

проzви1вый. 
Рaдуйсz, с™и1телz філарeта дрyже и3 ўченичE: 
рaдуйсz, во ўсeрдной мlтвэ плaменный свэти1льниче. 
Рaдуйсz, прпdбне макaріе, ґпcле ґлтaйскій. 

Кондaкъ G. 

Си1лою вhшнzгw ўкрэплsемый, прпdбне џтче, вс‰ 
и3скушє1ніz мjра претерпэвaz, лишє1ніz и3 скHрби кр0тостію и3 
смирeніемъ побэждaz, лю1демъ, t цRкве tшeдшымъ, и4стинную и3 
живyю вёру kви1лъ є3си2, непрестaннw вопіS къ бGу9 Ґллилyіа. 

Јкосъ G. 

И#мёz мhсль бlгу бlговёстническимъ служeніемъ гDу 
ўгоди1ти, стwпы2 сво‰ напрaвилъ є3си2 въ зeмли ґлт†йскіz. Ви1дz 
kзhки, и4стиннагw бGа не познaвшыz, проповёдаше и5мъ цRS 
слaвы, нарёчіе мёстное и3зучи1лъ є3си2 и3 ср0днымъ длz 
просвэщaемыхъ стaлъ є3си2. Тёмже мы2, ви1дzще таков†z, 
вопіeмъ ти29 

Рaдуйсz, џтче, трyдности пути2 не ўбоsвыйсz: 
рaдуйсz, съ люб0вію на ґпcльское служeніе возшeдый. 
Рaдуйсz, гHрнаz селє1ніz съ пр0повэдію њбходи1вый: 
рaдуйсz, њ хrтЁ ч†дъ свои1хъ и4скреннэ возлюби1вый. 
Рaдуйсz, с™0е писaніе нар0ду ґлтaйскому принесhй: 
рaдуйсz, t гDа дaръ неусыпaемыz мlтвы пріsвый. 
Рaдуйсz, ћкw жи1зни њсёдлой кочевы6z kзhки научи1лъ є3си2: 
рaдуйсz, ћкw њ сп7сeніи дётскихъ дyшъ моли1лсz є3си2. 
Рaдуйсz, прпdбне макaріе, ґпcле ґлтaйскій. 

Кондaкъ д7. 

Б{ри и3скушeній и3 скорбeй побэждaz, kзhки наставлsлъ є3си2 
во и4стиннэй вёрэ, и3 неустaннw проповёдаz, нар0ды ґлт†йскіz 
научaлъ є3си2. Жи1телємъ же мBстнымъ џбразъ бlгочeстіz въ 
себЁ kвлsz и3 ко сп7сeнію тёхъ наставлsz, вои1стинну 
прпdбническими пHдвиги ўкраси1лсz є3си2, џтче макaріе, гDу 
непрестaннw вопіS9 Ґллилyіа. 

Јкосъ д7. 

Слhшавше, прпdбне макaріе, бли1жніи и3 дaльніи њ пр0повэди 
и3 житіи2 твоeмъ, притекaху къ тебЁ, ћкw ко и3ст0чнику 
чи1стому и3 и3сцэлє1ніz подаю1щему, кRщeніz желaюще и3 и4щуще 
сп7си1тельнагw пути2. Тh же, џтче, приходsщихъ брaтскимъ 
цэловaніемъ лобызaz и3 и4стиннэй вёрэ научaz, мн0гихъ ко 

сп7сeнію привeлъ є3си2. Мh же ви1дэвше бlгоразyміе твоE, вопіeмъ 
ти29 

Рaдуйсz, бlгодaтію свhше њблечeнный: 
рaдуйсz, мyже высокопросвэщeнный. 
Рaдуйсz, t гDа прозорли1востію њдарeнный: 
рaдуйсz, къ служeнію б9ію д¦омъ с™hмъ воззвaнный. 
Рaдуйсz, ґлт†йскимъ kзhкwмъ на прир0дномъ и4хъ нарёчіи 

є3ђліе дaвый: 
рaдуйсz, мнHга духHвнаz пи1смена написaвый. 
Рaдуйсz, смирeніемъ и3 кр0тостію гнёвъ людскjй побэди1вый: 
рaдуйсz, мн0гихъ t kзы6чникъ къ вёрэ и4стиннэй 

њбрати1вый. 
Рaдуйсz, прпdбне макaріе, ґпcле ґлтaйскій. 

Кондaкъ є7. 

БGотeчнаz ѕвэздA kви1лсz є3си2, џтче, на горaхъ ґлтaz, и3 
словесA сп7си1тєльнаz kзhкwмъ вэщaz, и4стиннw гDеви ўгоди1лъ 
є3си2. Џтрока міхаи1ла, прови1дэннаго тоб0ю їерeемъ, грaмотэ 
њбучи1въ, и3з8 тьмы2 невёдэніz къ познaнію свёта и4стины 
привeлъ є3си2. И# сeй kви1сz пeрвый во їерeйстэмъ сaнэ и3з8 
ґлтaйскихъ племeнъ, гDу непрестaннw вопіS9 Ґллилyіа. 

Јкосъ є7. 

Ви6дэвша тS вBрнаz ч†да цRкве хrт0вы, ћкw свэти1ло 
сіsюще без8k1блачнw мн0гими даровaньми бжcтвенными, 
возрaдовахусz ѕэлw2. Тh же, џтче, всего2 себE tдaлъ є3си2 нар0ду 
просвэщaемому, тёмже и3 незабвeнный ґрхімандрjтъ t 
сослужaщихъ наречeнъ бhсть. Мh же, с™е макaріе, вопіeмъ ти2 
си1це9 

Рaдуйсz, мнHги сироты6 nтeческимъ тепл0мъ согрёвый: 
рaдуйсz, ни1щихъ и3 ўб0гихъ nдeждею њдёzвый. 
Рaдуйсz, віногрaдъ дух0вный насади1вый: 

рaдуйсz, препод0біе своE мjру всемY kви1вый. 
Рaдуйсz, въ вёрэ џтрока ўтверди1вый и3 просвэщaти 

соплемeнныхъ бlгослови1вый: 
рaдуйсz, дух0внw є3го2 возлюби1вый и3 вторhй nтeцъ є3мY 

бhвый. 
Рaдуйсz, ћкw џтрокъ сeй, стaвъ їерeемъ б9іимъ, прослaвисz: 
рaдуйсz, ћкw чрез8 него2 мн0зи въ вёрэ ўтверди1шасz. 
Рaдуйсz, прпdбне макaріе, ґпcле ґлтaйскій. 

Кондaкъ ѕ7. 

Проповёдника бGодухновeннаго и3 неусhпнаго мlтвенника 
ви1димъ тS, џтче макaріе, мн0зи бо предстaтельствомъ 
твои1мъ сп7сaютсz и3 и3з8 тьмы2 kзhчества њбращaютсz, тh же 
непрестaннw м0лишисz њ нaсъ ко гDу, воспэвaz є3мY9 Ґллилyіа. 

Јкосъ ѕ7. 

Возсіsлъ є3си2, прпdбне, пред8 гDемъ, ћкw свэти1льникъ вёры 
правослaвныz на ґлтaи. Мн0зи же лю1діе свётъ тв0й, џтче 
макaріе, ви1дэвше, гDеви є3ди1ному служи1ти восхотёша. Нёкій же 
t kзы6къ, бори1съ наречeнный, кRщeніz не желaz и3 глaсу твоемY 
не внимaz, во тьмЁ kзhчества коснЁ. Тh же къ словесє1мъ 
поучeній мlтву приложи1лъ є3си2, и3 чyдо kви1сz9 человёкъ сeй t 
јдwлъ пріи1де къ вёрэ и4стиннэй. Ви1дэвше u5бо си1лу мlтвы 
твоеS, воспэвaемъ ти2 похвалы6 сі‰9 

Рaдуйсz, по є3ђльскому глaсу џвцу заблyждшую взыскaвый: 
рaдуйсz, ко њслэплeнному душeю словесA и4стины мн0гажды 

њбращaвый. 
Рaдуйсz, ћкw сeй t јдwлъ къ покаsнію притечE и3 хrт0выхъ 

т†инъ причaстникъ kви1сz: 
рaдуйсz, ћкw бжcтвенныz літургjи т0й съ рaдостію 

наслади1сz. 
Рaдуйсz, ѓлчущихъ прaвды с™hми тaйнами напитaвый: 

рaдуйсz, жaждущихъ дух0внw дарми2 с™aгw д¦а напои1вый. 
Рaдуйсz, пи1сменность ґлтaйскую создaвый: 
рaдуйсz, бжcтвєнныz зак0ны на ґлтaйстэмъ нарёчіи 

и3з8zсни1вый. 
Рaдуйсz, прпdбне макaріе, ґпcле ґлтaйскій. 

Кондaкъ з7. 

Хотsще служи1теліе јдwльскіи и3згнaти тS, џтче макaріе, t 
ґлтaйскіz земли2, мнHги скHрби тебЁ ўчини1ша9 ўгрHзы тебЁ 
посылaху и3 преп‰тствіz мнHга дёzху. Тh же со смирeніемъ 
и5хъ поучaше, и3 њ прощeніи и3 просвэщeніи тёхъ гDа непрестaннw 
молsше, вопіS є3мY9 Ґллилyіа. 

Јкосъ з7. 

Н0вое чaдо kви1сz гDу џтрокъ їwaннъ, тоб0ю просвэщeнный, 
џтче макaріе. Гр0зный же роди1тель сегw2, јдwльскіz жє1ртвы 
приносS, воспылA на тS, џтче, гнёвомъ, и3 погуби1ти тS 
хотsй, со мн0гими срHдники къ мёсту, и3дёже ты2 њбрэтaлсz 
є3си2, со стрaшною ѕл0бою ўстреми1сz, и3 притeкъ, би1ти ўжE 
хотЁ. К0нь же тогw2 споткнyсz, kзhчникъ њ зeмлю ўдaрисz и3 
є4ле жи1въ њстaсz. Тh же, џтче, люб0вь свою2 kвлsz, болsщему 
всю2 н0щь служA, гDа њ прощeніи неразyмнагw молsше. Мh же 
ви1дzще люб0вь твою2 ко врагHмъ твои6мъ, восхвалsемъ тS9 

Рaдуйсz, џтрока пeрвое чaдо гDу въ земли2 ґлтaйстэй 
kви1вый: 

рaдуйсz, и4менемъ їwaннъ, си1рэчь бlгодaть б9іz, при с™ёмъ 
кRщeніи є3го2 нарекjй. 

Рaдуйсz, ћкw лю1таго поноси1телz съ кр0тостію пріsлъ є3си2: 
рaдуйсz, ћкw њ прощeніи тогw2 гDа ўмоли1лъ є3си2. 
Рaдуйсz, поноси1телю своемY при nдрЁ служи1вый: 
рaдуйсz, неѕл0біемъ кHзни діaвwльскіz разруши1вый. 

Рaдуйсz, првdнымъ гнёвомъ возгорёвыйсz на хyлившихъ гDа 
слaвы: 

рaдуйсz, смирeніемъ свои1мъ покори1вый жeстwки нрaвы. 
Рaдуйсz, прпdбне макaріе, ґпcле ґлтaйскій. 

Кондaкъ }. 

Стрaнное и3 преслaвное чyдо ви1дитсz всBмъ, џтче макaріе, 
ћкw землS ґлтaйскаz, во kзhчестэмъ суевёріи погибaющаz, 
њбрати1сz твои1ми труды6 ко свёту и4стины. Ч†да же є3S, 
нёкогда не вBдэвшаz всеS твaри творцA, нhнэ ўсeрднw 
вопію1тъ є3мY9 Ґллилyіа. 

Јкосъ }. 

ВсE житіE твоE, џтче, kви1сz џбразъ служeніz бGу и3 
лю1демъ, и4бо ловeцъ человBкъ содёлалсz є3си2, чрез8 х0лмы бо и3 
рёки, трyднwсти пути2 превозмогaz, шeствоваше къ чaющымъ 
сп7си1тельнагw сл0ва, мlтвою и3 бесёдою тёхъ ўтэшaz и3 на 
пyть сп7сeніz наставлsz. Мh же прин0симъ ти2 похвалы6 сі‰9 

Рaдуйсz, сіsніемъ любвE твоеS ко хrтY тьмY безб0жіz 
побэди1вый: 

рaдуйсz, и4стиннw вёровати мнHгіz научи1вый. 
Рaдуйсz, дyшы мнHги и3з8 руки2 веліaра и3схи1тивый: 
рaдуйсz, мlтвою ко гDу вс‰ кHзни тогw2 низложи1вый. 
Рaдуйсz, свэти1льниче, под8 спyдомъ не сокрывaемый: 
рaдуйсz, грaде, верхY горы2 ўстроsемый. 
Рaдуйсz, неусhпный мlтвенниче земли2 ґлтaйскіz: 
рaдуйсz, жи1телю селeній рaйскихъ. 
Рaдуйсz, прпdбне макaріе, ґпcле ґлтaйскій. 

Кондaкъ f7. 

Всsкъ притекazй къ тебЁ, џтче макaріе, сл0вомъ любвE и3 
наставлeніемъ въ вёрэ встрeченъ бhсть, мн0зи же ўтэшeніе 
вeліе получи1ша и3 дух0внаго настaвника въ тебЁ њбрэт0ша. Тh 

же, џтче, мн0гw воздыхaлъ є3си2 њ нар0дэ, младeнствовавшемъ 
во хrтЁ, непрестaннw воспэвaz бGу9 Ґллилyіа. 

Јкосъ f7. 

Вэтjйство человёческое не довлёетъ къ дост0йному 
прославлeнію твои1хъ трудHвъ, прпdбне макaріе, nбaче пріими2 
тебЁ приноси6маz пBніz н†ша. СкHрби u5бо и3 п0двиги тво‰, 
приснопaмzтне, ўбlжaюще, съ вёрою и3 люб0вію вопіeмъ ти2 си1це9 

Рaдуйсz, мнHги kзhки ко хrтY приведhй: 
рaдуйсz, ч†да духHвнаz во мн0жествэ њбрэтhй. 
Рaдуйсz, н0выхъ ч†дъ б9іихъ рeвностный ўчи1телю: 
рaдуйсz, си1рыхъ и3 ўб0гихъ при1сный попечи1телю. 
Рaдуйсz, нaшегw сп7сeніz вёрный пом0щниче: 
рaдуйсz, њ лю1бzщихъ гDа крёпкій мlтвенниче. 
Рaдуйсz, ў пrт0ла гDа вседержи1телz ч†дъ свои1хъ при1снw 

поминazй: 
рaдуйсz, бGомъ ўвэнчaнный, въ мlтвахъ свои1хъ нaсъ не 

њставлszй. 
Рaдуйсz, прпdбне макaріе, ґпcле ґлтaйскій. 

Кондaкъ ‹. 

Сп7сти2 хотS мнHги словє1сныz џвцы t волкHвъ, губsщихъ 
|, непрестaннw проповёдалъ є3си2 и4стину новопросвэщє1ннымъ 
kзhкwмъ, џтче макaріе, сострадaніе и3 люб0вь nтeческую къ 
тBмъ kвлsz и3 сп7сeніz дyшъ чaдwмъ свои6мъ желaz, и3 труды2 
мнHги полагaлъ є3си2, во є4же ґлтaю воспёти гDеви9 Ґллилyіа. 

Јкосъ ‹. 

СтэнA неруши1маz бhсть вёра твоS, џтче макaріе, и3 
служeніе твоE гDеви мЂро пред8 ни1мъ бlгов0нное. И# є3гдA ты2, 
прпdбне, tэзжaше t предBлъ ґлтaйскихъ, мн0зи лю1діе собрaшасz 
со слезaми, є3гдA пaства, тоб0ю ко гDу приведeннаz, провождaше 
тS, џтче, въ дaльній пyть, стенaніе и3 плaчь стоsста над8 

горaми. Мh же ви1дzще таковyю люб0вь къ тебЁ ч†дъ твои1хъ, 
вопіeмъ сицев†z: 

Рaдуйсz, крaz г0рнагw просвэти1телю: 
рaдуйсz, неусhпный т†инъ дух0вныхъ строи1телю. 
Рaдуйсz, пaствы твоеS при1сный люби1миче: 
рaдуйсz, неустaнный њ нaсъ ко гDу мlтвенниче. 
Рaдуйсz, ћкw нeнависть сeрдца твоегw2 николи1же коснyсz: 
рaдуйсz, ћкw ўстA тво‰ њсуждeніz tверг0шасz. 
Рaдуйсz, непрестaннw труды2 сво‰ во слaву б9ію полагaвый: 
рaдуйсz, труды6 тёми kзhки свётомъ и4стины просвэти1вый. 
Рaдуйсz, прпdбне макaріе, ґпcле ґлтaйскій. 

Кондaкъ №i. 

Пёнію ѓгGльскому ўпод0бисz, прпdбне макaріе, служeніе, 
тоб0ю гDеви приноси1мое, мlтвою бо твоeю мнHга чудесA 
содёzшасz, kзhцы, бlгодaтію с™aгw д¦а, на тебЁ почивaющею, 
прихождaху ко nбщeнію со хrт0мъ и3 вопіsху томY9 Ґллилyіа. 

Јкосъ №i. 

Свётъ хrт0въ просвэщaетъ всёхъ, си1це ты2 возгласи1лъ є3си2, 
џтче прпdбне, є3гдA душA твоS t тёла разлучaшесz, и3 тaкw 
показaлъ є3си2 всеS жи1зни твоеS вэнeцъ. Тёло же твоE, по 
велёнію ґрхіерeа три1жды w4крестъ пrт0ла њбнесeнное, въ крЂптэ 
сокрhто бhсть и3 нетлёніz спод0бисz: душa же твоS въ 
селeніихъ г0рнихъ всели1сz, слaвою б9іею њсіzвaема. Мh же 
ви1дэвше таковyю твою2 ми1рную кончи1ну њ гDэ, вопіeмъ си1це9 

Рaдуйсz, въ бжcтвенныхъ черт0зэхъ водвори1выйсz: 
рaдуйсz, нетлёнными твои1ми мощьми2 во ґлтaй пaки 

возврати1выйсz. 
Рaдуйсz, бGа лицезрёніz наслаждazйсz: 
рaдуйсz, ў пrт0ла гDа слaвы непрестaннw њ земли2 

ґлтaйстэй молsйсz. 

Рaдуйсz, ћкw мнHгимъ kзhкwмъ свётъ хrт0въ kви1лъ є3си2: 
рaдуйсz, ћкw t гDа въ земли2 ґлтaйстэй прослaвленъ є3си2. 
Рaдуйсz, съ прпdбными ўбlжaемый: 
рaдуйсz, со ґпcлы прославлsемый. 
Рaдуйсz, прпdбне макaріе, ґпcле ґлтaйскій. 

Кондaкъ в7i. 

Бlгодaтію, дaнною ти2 свhше, прпdбне џтче макaріе, ми1ссію 
въ горaхъ ґлтaйскихъ њсновaлъ и3 њб8устр0илъ є3си2. По з0ву же 
твоемY мн0зи п†стыри притек0ша въ ню2, служeніемъ свои1мъ 
ўкрэплsюще вёру и4стинную, и3 со мн0гими новоwбращeнными 
вопіsша бGу9 Ґллилyіа. 

Јкосъ в7i. 

Пою1ще служeніе твоE, ўбlжaемъ тS, прпdбне џтче макaріе! 
Бyди нaмъ непрестaнный мlтвенникъ и3 защи1тникъ t стрёлъ 
лукaвагw, ўкрэплsz и3 наставлsz нaсъ ко проповёданію сл0ва 
б9іz среди2 kзы6чникъ и3 безб0жныхъ. Nбaче пріими2 похвалы6, 
тебЁ, џтче, приноси6мыz, и3 ўслhши ны2, во ўмилeніи 
вопію1щыz ти2 сицев†z: 

Рaдуйсz, ск0рый молsщихсz ўслhшателю: 
рaдуйсz, т†инъ б9іихъ созерцaтелю. 
Рaдуйсz, проповёдникwмъ вёры и4стинныz пом0щниче: 
рaдуйсz, пришeдшихъ ко хrтY t ѕлhхъ преслёдованій 

защи1тниче. 
Рaдуйсz, ћкw ѓгGли њ твои1хъ п0двизэхъ рaдуютсz: 
рaдуйсz, ћкw мн0зи человёцы по твоемY примёру и3 

предстaтельству сп7сaютсz. 
Рaдуйсz, наслёдниче цrтва хrт0ва, п0двигомъ свои1мъ ґлтaй 

ўкраси1вый: 
рaдуйсz, ћкw пyть, ведyщій къ бGу, мнHгимъ њсвэти1вый. 
Рaдуйсz, прпdбне макaріе, ґпcле ґлтaйскій. 

Кондaкъ Gi. 

q пречyдный проповёдниче и3 преслaвный ўг0дниче б9ій, 
земли2 ґлтaйскіz мlтвенниче, прпdбне џтче нaшъ макaріе, пріими2 
t нaсъ мaлое молeніе, тебЁ нhнэ приноси1мое! ГDу ты2 ўгоди1лъ 
є3си2 на земли2, съ ни1мъ же и3 пребывaеши на нб7сёхъ. Непрестaннw 
моли1сz њ нaсъ, да и3 мы2 спод0бимсz въ селeніихъ г0рнихъ 
вопи1ти є3мY9 Ґллилyіа. 

Сeй кондaкъ глаг0летсz три1жды. 
И# пaки чтeтсz јкосъ №-й, и3 кондaкъ №-й. 

Мlтва. 

q сщ7eннаz главо2, прпdбне џтче, пребlжeнне ѓвво макaріе, 
земли2 ґлтaйскіz похвало2 и3 грaду барнаyлу ўкрашeніе, поминaй 
нaсъ всегдA во с™hхъ твои1хъ и3 бlгопріsтныхъ мlтвахъ къ бGу9 
помzни2 стaдо твоE, є4же сaмъ ўпaслъ є3си2, и3 не забyди ўб0гихъ 
твои1хъ до концA. Моли2 за ны2, џтче сщ7eнный, за дёти тво‰ 
духHвныz, хrт0мъ просвэщє1нныz, ћкw и3мёzй дерзновeніе къ 
нбcному цRю2: не премолчи2 за ны2 ко гDу, и3 не прeзри лю1ди 
ґлт†йскіz и3 всёхъ, вёрою и3 люб0вію чтyщихъ тS: поминaй нaсъ 
недост0йныхъ ў пrт0ла вседержи1телева, и3 не престaй молsсz њ 
нaсъ ко хrтY бGу, и4бо данA тебЁ бhсть бlгодaть моли1тисz за 
ны2. Не мни1мъ бо тS сyща мeртва9 ѓще бо тёломъ и3 
престaвилсz є3си2 t нaсъ, но и3 по смeрти жи1въ сhй пребывaеши, 
не tступaй t нaсъ дyхомъ, сохранsz нaсъ t стрёлъ врaжіихъ, 
и3 всsкіz прeлести бэс0вскіz, и3 к0зней діaвольскихъ, пaстырю 
нaшъ д0брый. Ѓще бо и3 мощeй твои1хъ рaка пред8 nчи1ма нaшима 
ви1дима є4сть всегдA, но с™az твоS душA со ѓгGльскими 
в0инствы, со безпл0тными ли6ки, съ нбcными си1лами, ў пrт0ла 
вседержи1телева предстоsщи, дост0йнw весели1тсz. Вёдуще ќбw 
тS вои1стинну и3 по смeрти жи1ва сyща, тебЁ припaдаемъ и3 тебЁ 
м0лимсz9 тeплый нaшъ мlтвенниче и3 земли2 ґлтaйскіz 

свэти1льниче, њсэни2 г0рнимъ бlгословeніемъ нaсъ, рабHвъ б9іихъ 
и4м>къ, въ ск0рбехъ сyщихъ, и3 подaждь ўтэшeніе и3 и3збавлeніе t 
болёзней душeвныхъ и3 тэлeсныхъ: и3спроси2 нaмъ свhше вёру 
дёйственную, дyхъ кр0тости, цэломyдріz, смиренномyдріz, 
терпёніz и3 любвE, да невозбрaннw прeйдемъ t земли2 на нб7о, t 
мытaрствъ же г0рькихъ, бэсHвъ воздyшныхъ, вёчныz мyки 
и3збaвимсz, и3 нбcнагw цrтвіz наслBдницы бyдемъ со всёми 
првdными, t вёка ўгоди1вшими гDу нaшему ї}су хrтY, є3мyже 
подобaетъ всsкаz слaва, чeсть и3 поклонeніе, со безначaльнымъ 
є3гw2 nц7eмъ, и3 съ прес™hмъ, и3 бlги1мъ, и3 животворsщимъ є3гw2 
д¦омъ, нhнэ и3 при1снw, и3 во вёки вэкHвъ. Ґми1нь. 

